
ਥੋਰੇਕੋਸਕੋਪੀ ਵਾਲੇ ਮਰੀਜ਼ਾਂ ਲਈ ਜਾਣਕਾਰੀ
ਥੋਰੇਕੋਸਕੋਪੀ ਕੀ ਹੈ?
ਥੋਰੇਕੋਸਕੋਪੀ ਇੱਕ ਅਜਿਹਾ ਟੈਸਟ ਹੁੰਦਾ ਹੈ ਜੋ ਡਾਕਟਰ ਨੂੰ ਇੱਕ ਚਮਕਦਾਰ ਰੋਸ਼ਨੀ ਵਾਲੀ ਇੱਕ ਟਿਊਬ ਅਤੇ ਇਸਦੇ ਅੰਤ ਵਿੱਚ ਲੱਗੇ ਹੋਏ ਇੱਕ ਕੈਮਰੇ ਦੀ ਵਰਤੋਂ ਕਰਕੇ ਫੇਫੜਿਆਂ (ਪਲੂਰਾ) ਦੀ ਪਰਤ ਨੂੰ ਦੇਖਣ ਦੀ ਸਹੂਲਤ ਦਿੰਦਾ ਹੈ। ਇਹ ਛਾਤੀ ਦੇ ਇੱਕ ਪਾਸੇ ਬਣਾਏ ਗਏ ਇੱਕ ਛੋਟੇ ਚੀਰੇ ਰਾਹੀਂ ਪਾਈ ਜਾਂਦੀ ਹੈ ਅਤੇ ਇਹ ਡਾਕਟਰ ਨੂੰ ਫੇਫੜਿਆਂ ਦੀ ਪਰਤ ਨੂੰ ਵੇਖਣ ਅਤੇ ਤੁਹਾਡੀ ਬਿਮਾਰੀ ਅਤੇ ਤੁਹਾਡੇ ਫੇਫੜਿਆਂ ਦੇ ਆਲੇ ਦੁਆਲੇ ਤਰਲ ਜਾਂ ਹਵਾ ਦੇ ਬਣਨ ਦੇ ਕਾਰਨ ਬਾਰੇ ਹੋਰ ਜਾਣਨ ਵਿੱਚ ਮਦਦ ਕਰਦਾ ਹੈ। ਇਸ ਤੋਂ ਇਲਾਵਾ, ਥੋਰੇਕੋਸਕੋਪ ਛਾਤੀ ਦੀ ਕੰਧ ਦੇ ਅੰਦਰੋਂ ਨਮੂਨੇ ਲਏ ਜਾਣ ਦੀ ਇਜਾਜ਼ਤ ਦਿੰਦਾ ਹੈ ਅਤੇ ਉੱਥੇ ਇਕੱਤਰ ਹੋਣ ਵਾਲੇ ਕਿਸੇ ਵੀ ਤਰਲ ਨੂੰ ਬਾਹਰ ਕੱਢਦਾ ਹੈ। ਕਈ ਵਾਰ ਡਾਕਟਰ ਭਵਿੱਖ ਵਿੱਚ ਤਰਲ ਜਾਂ ਹਵਾ ਨੂੰ ਮੁੜ ਇਕੱਤਰ ਹੋਣ ਤੋਂ ਰੋਕਣ ਦੀ ਕੋਸ਼ਿਸ਼ ਕਰਨ ਲਈ ਟੈਲਕਮ ਪਾਊਡਰ ਦਾ ਛਿੜਕਾਅ ਕਰ ਸਕਦਾ ਹੈ। ਇਸ ਪ੍ਰਕਿਰਿਆ ਦਾ ਵਿਕਲਪ ਆਮ ਤੌਰ 'ਤੇ ਮੈਨਚੈਸਟਰ ਦੇ ਹਸਪਤਾਲਾਂ ਵਿੱਚੋਂ ਇੱਕ ਵਿੱਚ ਛਾਤੀ ਦੇ ਸਰਜਨਾਂ ਦੁਆਰਾ ਕੀਤੀ ਗਈ ਜਨਰਲ ਐਨਸਥੀਟਿਕ ਦੇ ਅਧੀਨ ਇੱਕ ਵੱਡੇ ਉਪਕਰਣ ਦੀ ਵਰਤੋਂ ਕਰਨ ਵਾਲੀ ਇੱਕ ਸਮਾਨ ਪ੍ਰਕਿਰਿਆ ਹੈ।
ਇਸ ਪ੍ਰਕਿਰਿਆ ਨੂੰ ਕੌਣ ਕਰੇਗਾ?
ਇੱਕ ਚੈਸਟ ਕੰਸਲਟੈਂਟ ਜਾਂ ਇੱਕ ਸੀਨੀਅਰ ਡਾਕਟਰ ਇਹ ਪ੍ਰਕਿਰਿਆ ਕਰੇਗਾ।
ਕੀ ਉਮੀਦ ਕਰਨੀ ਹੈ?
ਪ੍ਰਕਿਰਿਆ ਤੋਂ ਇੱਕ ਦਿਨ ਪਹਿਲਾਂ ਤੁਹਾਨੂੰ ਵਾਰਡ ਵਿੱਚ ਦਾਖਲ ਕੀਤਾ ਜਾ ਸਕਦਾ ਹੈ। ਕਿਰਪਾ ਕਰਕੇ ਆਪਣੇ ਨਾਲ ਉਸ ਕਿਸੇ ਵੀ ਸਮਾਨ ਨੂੰ ਲਿਆਓ ਜਿਸਦੀ ਤੁਹਾਨੂੰ ਹਸਪਤਾਲ ਵਿੱਚ ਥੋੜ੍ਹੇ ਸਮੇਂ ਦੇ ਠਹਿਰਨ (ਘੱਟੋ-ਘੱਟ ਦੋ ਦਿਨ) ਦੌਰਾਨ ਲੋੜ ਪੈ ਸਕਦੀ ਹੈ। ਦਾਖਲਾ ਲੈਣ ਵਾਲਾ ਡਾਕਟਰ ਤੁਹਾਡੇ ਮੈਡੀਕਲ ਇਤਿਹਾਸ ਦੀ ਪੁਸ਼ਟੀ ਕਰੇਗਾ ਅਤੇ ਪ੍ਰਕਿਰਿਆ ਤੋਂ ਪਹਿਲਾਂ ਕੁਝ ਟੈਸਟਾਂ ਨੂੰ ਕੀਤੇ ਜਾਣ ਦੀ ਲੋੜ ਹੋ ਸਕਦੀ ਹੈ ਜਿਵੇਂ ਕਿ ਖੂਨ ਦੇ ਟੈਸਟ ਜਾਂ ਛਾਤੀ ਦਾ ਐਕਸ-ਰੇ। ਇੱਕ ਨਰਸ ਤੁਹਾਨੂੰ ਦੁਬਾਰਾ ਤੋਂ ਪ੍ਰਕਿਰਿਆ ਦੀ ਵਿਆਖਿਆ ਕਰੇਗੀ। ਕਿਰਪਾ ਕਰਕੇ ਬੇਝਿਜਕ ਕਿਸੇ ਵੀ ਸਵਾਲ ਨੂੰ ਪੁੱਛੋ ਜਾਂ ਤੁਹਾਨੂੰ ਜਾਂ ਤੁਹਾਡੇ ਦੇਖਭਾਲਕਰਤਾ ਨੂੰ ਹੋਣ ਵਾਲੀਆਂ ਚਿੰਤਾਵਾਂ ਬਾਰੇ ਦੱਸੋ।
ਦਵਾਈਆਂ:
ਕਿਰਪਾ ਕਰਕੇ ਉਨ੍ਹਾਂ ਕਿਸੇ ਵੀ ਗੋਲੀਆਂ, ਜਾਂ ਹੋਰ ਦਵਾਈਆਂ ਜੋ ਤੁਸੀਂ ਲੈ ਰਹੇ ਹੋ, ਨੂੰ ਆਪਣੇ ਨਾਲ ਲਿਆਓ। ਜੇਕਰ ਤੁਸੀਂ ਵਾਰਫਰੀਨ ( (ਖੂਨ ਪਤਲਾ ਕਰਨ ਵਾਲੀਆਂ ਗੋਲੀਆਂ) ਲੈ ਰਹੇ ਹੋ, ਤਾਂ ਟੈਸਟ ਤੋਂ ਇੱਕ ਹਫ਼ਤਾ ਪਹਿਲਾਂ ਹੇਠਾਂ ਦਿੱਤੇ ਟੈਲੀਫੋਨ ਨੰਬਰਾਂ 'ਤੇ ਐਂਡੋਸਕੋਪੀ ਯੂਨਿਟ ਜਾਂ ਥੌਰੇਸਿਕ ਸੈਕਰੇਟਰੀ ਨੂੰ ਇਸ ਬਾਰੇ ਸੂਚਿਤ ਕਰਨਾ ਮਹੱਤਵਪੂਰਨ ਹੈ।
 ਟੈਸਟ ਦੇ ਦਿਨ:
ਛਾਤੀ ਦੇ ਵਾਰਡ ਵਿੱਚ ਤੁਹਾਡੇ ਦਾਖਲ ਹੋਣ ਤੋਂ ਬਾਅਦ ਤੁਹਾਡੀ ਥੋਰੇਕੋਸਕੋਪੀ ਆਮ ਤੌਰ 'ਤੇ ਸਵੇਰੇ ਕੀਤੀ ਜਾਵੇਗੀ।  ਇਹ ਮਹੱਤਵਪੂਰਨ ਹੈ ਕਿ ਟੈਸਟ ਤੋਂ ਚਾਰ ਘੰਟੇ ਪਹਿਲਾਂ ਤੁਹਾਡੇ ਕੋਲ ਖਾਣ ਲਈ ਕੁਝ ਨਾ ਹੋਵੇ ਅਤੇ ਟੈਸਟ  ਤੋਂ ਦੋ ਘੰਟੇ ਪਹਿਲਾਂ ਤੱਕ ਸਿਰਫ਼ ਸਾਫ਼ ਤਰਲ ਹੀ ਪੀਓ।
ਟੈਸਟ ਦੇ ਦੌਰਾਨ:
ਟੈਸਟ ਐਂਡੋਸਕੋਪੀ ਯੂਨਿਟ ਵਿੱਚ ਕੀਤਾ ਜਾਵੇਗਾ। ਜਦੋਂ ਤੁਸੀਂ ਯੂਨਿਟ ਵਿੱਚ ਪਹੁੰਚਦੇ ਹੋ ਤਾਂ ਤੁਹਾਨੂੰ ਨਰਸਾਂ ਵਿੱਚੋਂ ਕਿਸੇ ਇੱਕ ਦੁਆਰਾ ਦਾਖਲ ਕੀਤਾ ਜਾਵੇਗਾ। ਤੁਹਾਨੂੰ ਪ੍ਰਕਿਰਿਆ ਲਈ ਸਹਿਮਤੀ ਫਾਰਮ 'ਤੇ ਦਸਤਖਤ ਕਰਨ ਲਈ ਕਿਹਾ ਜਾਵੇਗਾ ਜੇਕਰ ਕਿਸੇ ਨੇ ਪਹਿਲਾਂ ਹੀ ਇਸ ਤੇ ਦਸਤਖਤ ਨਹੀਂ ਕੀਤੇ ਹਨ। ਡਾਕਟਰ ਤੁਹਾਡੀ ਛਾਤੀ ਵਿੱਚ ਮੌਜੂਦ ਕਿਸੇ ਵੀ ਤਰਲ ਦੇ ਆਕਾਰ ਦੀ ਪੁਸ਼ਟੀ ਕਰਨ ਲਈ ਤੁਹਾਡੀ ਛਾਤੀ ਦੀ ਅਲਟਰਾਸਾਊਂਡ ਜਾਂਚ ਕਰੇਗਾ ਅਤੇ ਥੋਰਾਕੋਸਕੋਪ ਟਿਊਬ ਨੂੰ ਪਾਉਣ ਲਈ ਸਭ ਤੋਂ ਵਧੀਆ ਸਥਾਨ ਦਾ ਪਤਾ ਲਗਾਵੇਗਾ।
ਡਾਕਟਰ ਇੱਕ ਨਾੜੀ ਵਿੱਚ ਇੱਕ ਛੋਟੀ ਪਲਾਸਟਿਕ ਦੀ ਟਿਊਬ ਪਾਵੇਗਾ ਅਤੇ ਤੁਹਾਨੂੰ ਨੀਂਦ (ਸੈਡੇਟਿਵ) ਵਿੱਚ ਲਿਆਉਣ ਲਈ ਇੱਕ ਟੀਕਾ ਦੇਵੇਗਾ। ਸੈਡੇਟਿਵ ਇੱਕ ਆਮ ਬੇਹੋਸ਼ ਕਰਨ ਵਾਲੀ ਦਵਾਈ ਨਹੀਂ ਹੈ। ਹਾਲਾਂਕਿ ਬਹੁਤ ਸਾਰੇ ਮਰੀਜ਼ਾਂ ਨੂੰ ਇਸ ਪ੍ਰੀਖਿਆ ਬਾਰੇ ਕੋਈ ਯਾਦ ਨਹੀਂ ਹੋਵੇਗੀ, ਪਰ ਕੁਝ ਲੋਕਾਂ ਨੂੰ ਕੁਝ ਜਾਂ ਸਾਰੀਆਂ ਪ੍ਰੀਖਿਆਵਾਂ ਯਾਦ ਹੁੰਦੀਆਂ ਹਨ।
ਤੁਹਾਨੂੰ ਆਪਣੀ ਉਪਰਲੀ ਬਾਂਹ ਨੂੰ ਸਾਹਮਣੇ ਰੱਖ ਕੇ ਪ੍ਰਭਾਵਿਤ ਨਾ ਹੋਣ ਵਾਲੇ ਪਾਸੇ ਵੱਲ ਲੇਟਣ ਦੀ ਲੋੜ ਹੋਵੇਗੀ। ਤੁਹਾਡੇ ਆਕਸੀਜਨ ਦੇ ਪੱਧਰ ਦੀ ਨਿਗਰਾਨੀ ਕਰਨ ਲਈ ਤੁਹਾਡੀ ਉਂਗਲੀ 'ਤੇ ਇੱਕ ਪ੍ਰੋਬ ਰੱਖਿਆ ਜਾਵੇਗਾ ਅਤੇ ਤੁਹਾਨੂੰ ਵਾਧੂ ਆਕਸੀਜਨ ਦੇਣ ਲਈ ਨੱਕ ਦੀ ਪਲਾਸਟਿਕ ਟਿਊਬ ਪਾਈ ਜਾ ਸਕਦੀ ਹੈ ਜਾਂ ਆਕਸੀਜਨ ਮਾਸਕ ਰੱਖਿਆ ਜਾ ਸਕਦਾ ਹੈ।
ਡਾਕਟਰ ਥੋਰੇਕੋਸਕੋਪ ਪਾਉਣ ਅਤੇ ਇਸ ਖੇਤਰ ਦੇ ਆਲੇ ਦੁਆਲੇ ਦੀ ਤਵੱਚਾ ਨੂੰ ਸਾਫ਼ ਕਰਨ ਲਈ ਸਭ ਤੋਂ ਵਧੀਆ ਜਗ੍ਹਾ ਦੀ ਭਾਲ ਕਰੇਗਾ। ਫਿਰ ਇਸ ਸਾਈਟ ਦੇ ਆਲੇ ਦੁਆਲੇ ਦੇ ਖੇਤਰ ਨੂੰ ਨਿਰਜੀਵ ਕੀਤੇ (ਸਟੇਰਾਈਲ) ਤੌਲੀਏ ਨਾਲ ਢੱਕਿਆ ਜਾਵੇਗਾ। ਡਾਕਟਰ ਸਥਾਨਕ ਅਨੱਸਥੀਸੀਆ ਦੇ ਨਾਲ ਤਵੱਚਾ ਵਿੱਚ ਇੰਜੈਕਟ ਕਰੇਗਾ; ਇਹ ਥੋੜਾ ਜਿਹਾ ਡੰਗ ਮਾਰੇਗਾ ਪਰ ਫਿਰ ਇਸ ਖੇਤਰ ਨੂੰ ਸੁੰਨ ਕਰ ਦੇਵੇਗਾ। ਤੁਹਾਡੀ ਛਾਤੀ ਦੇ ਪਾਸੇ ਵਿੱਚ ਇੱਕ ਛੋਟਾ ਜਿਹਾ ਚੀਰਾ ਬਣਾਇਆ ਜਾਵੇਗਾ। ਥੋਰਾਕੋਸਕੋਪ ਨੂੰ ਫਿਰ ਛਾਤੀ ਦੇ ਅੰਦਰ ਦੇਖਣ ਲਈ ਚੀਰੇ ਰਾਹੀਂ ਅੰਦਰ ਪਾਇਆ ਜਾਵੇਗਾ।
ਛਾਤੀ ਦੇ ਅੰਦਰ ਮੌਜੂਦ ਕਿਸੇ ਵੀ ਤਰਲ ਨੂੰ ਬਾਹਰ ਕੱਢ ਦਿੱਤਾ ਜਾਵੇਗਾ ਅਤੇ ਕੁਝ ਤਰਲ ਦੇ ਨਮੂਨੇ ਜਾਂਚ ਲਈ ਪ੍ਰਾਪਤ ਕੀਤੇ ਜਾਣਗੇ। ਨਮੂਨੇ ਛਾਤੀ ਦੀ ਕੰਧ ਦੇ ਅੰਦਰਲੇ ਹਿੱਸੇ ਤੋਂ ਵੀ ਲਏ ਜਾ ਸਕਦੇ ਹਨ। ਕਈ ਵਾਰ ਡਾਕਟਰ ਭਵਿੱਖ ਵਿੱਚ ਤਰਲ ਜਾਂ ਹਵਾ ਨੂੰ ਮੁੜ ਇਕੱਤਰ ਹੋਣ ਤੋਂ ਰੋਕਣ ਦੀ ਕੋਸ਼ਿਸ਼ ਕਰਨ ਲਈ ਟੈਲਕਮ ਪਾਊਡਰ ਦਾ ਛਿੜਕਾਅ ਕਰ ਸਕਦਾ ਹੈ। ਜ਼ਿਆਦਾਤਰ ਥੋਰੇਕੋਸਕੋਪੀਆਂ ਛਾਤੀ ਵਿੱਚ ਤਰਲ ਦੀ ਇੱਕ ਅਸਧਾਰਨ ਇਕੱਤਰਤਾ ਦੇ ਕਾਰਨ ਦੀ ਵਿਆਖਿਆ ਕਰਨ ਲਈ ਕੀਤੀਆਂ ਜਾਂਦੀਆਂ ਹਨ। ਨਮੂਨਿਆਂ ਦੀ ਲੈਬੋਰੇਟਰੀ ਜਾਂਚ ਕਰਨਾ ਇਸ ਦਾ ਇੱਕ ਅਹਿਮ ਹਿੱਸਾ ਹੈ। ਇਹ ਅਕਸਰ ਤੁਹਾਡੀ ਸਮੱਸਿਆ ਦੇ ਕਾਰਨ ਨੂੰ ਸਥਾਪਿਤ ਕਰਨ ਵਿੱਚ ਮਦਦ ਕਰ ਸਕਦਾ ਹੈ ਅਤੇ ਇਸ ਲਈ ਇਹ ਸਾਨੂੰ ਯੋਜਨਾ ਬਣਾਉਣ ਦੇ ਯੋਗ ਬਣਾਉਂਦਾ ਹੈ ਕਿ ਸਭ ਤੋਂ ਵਧੀਆ ਇਲਾਜ ਕੀ ਹੋਣਾ ਚਾਹੀਦਾ ਹੈ। ਟੈਸਟ ਵਿੱਚ ਲਗਭਗ 30 ਮਿੰਟ ਲੱਗਦੇ ਹਨ।
 ਪ੍ਰਕਿਰਿਆ ਦੇ ਅੰਤ 'ਤੇ ਛਾਤੀ ਤੋਂ ਕਿਸੇ ਵੀ ਤਰਲ ਜਾਂ ਹਵਾ ਨੂੰ ਬਾਹਰ ਕੱਢਣ ਲਈ ਦੀ ਪ੍ਰੀਖਿਆ ਦੇ ਚੀਰੇ ਦੁਆਰਾ ਇੱਕ ਟਿਊਬ ਰੱਖੀ ਜਾਵੇਗੀ। ਇਹ ਇੱਕ ਛੋਟੀ ਪਲਾਸਟਿਕ ਦੀ ਬੋਤਲ ਨਾਲ ਜੁੜੀ ਹੋਵੇਗੀ ਜੋ ਫਰਸ਼ 'ਤੇ ਖੜ੍ਹੀ ਸਥਿਤੀ ਵਿੱਚ ਰਹਿੰਦੀ ਹੈ ਅਤੇ ਇਹ ਤੁਹਾਡੇ ਨਾਲ ਵਾਰਡ ਵਿੱਚ ਜਾਵੇਗੀ।
ਪ੍ਰਕਿਰਿਆ ਤੋਂ ਬਾਅਦ ਤੁਹਾਨੂੰ D3 (ਮਰਦ) ਜਾਂ D4 (ਔਰਤ) ਛਾਤੀ ਵਾਰਡਾਂ ਵਿੱਚ ਬਦਲੀ ਕੀਤਾ ਜਾਵੇਗਾ। ਛਾਤੀ ਦੇ ਐਕਸਰੇ ਦਾ ਪ੍ਰਬੰਧ ਕੀਤਾ ਜਾਵੇਗਾ। ਫੇਫੜਿਆਂ ਦੇ ਮੁੜ ਵਿਸਤਾਰ ਦੇ ਆਧਾਰ 'ਤੇ ਨਲੀ (ਡਰੇਨ) ਨੂੰ ਇੱਕ ਦਿਨ ਤੋਂ ਲੈਕੇ ਕੁਝ ਦਿਨਾਂ ਲਈ ਉਸ ਜਗ੍ਹਾ 'ਤੇ ਬਣੇ ਰਹਿਣ ਦੀ ਲੋੜ ਹੋ ਸਕਦੀ ਹੈ। ਤੁਹਾਨੂੰ ਛਾਤੀ ਦੀ ਨਲੀ ਤੋਂ ਕੁਝ ਬੇਅਰਾਮੀ ਮਹਿਸੂਸ ਹੋ ਸਕਦੀ ਹੈ, ਲੋੜ ਪੈਣ 'ਤੇ ਦਰਦ ਨਿਵਾਰਕ ਦਵਾਈਆਂ ਉਪਲਬਧ ਹੋਣਗੀਆਂ। ਇੱਕ ਵਾਰ ਛਾਤੀ ਦੀ ਨਲੀ ਨੂੰ ਹਟਾ ਦਿੱਤਾ ਜਾਂਦਾ ਹੈ, ਤਾਂ ਤੁਸੀਂ ਘਰ ਜਾ ਸਕੋਗੇ ਅਤੇ ਛਾਤੀ ਦੇ ਕਲੀਨਿਕ ਵਿੱਚ ਨਤੀਜਿਆਂ ਦੀ ਸਮੀਖਿਆ ਲਈ ਵਾਪਸ ਆਵੋਗੇ। ਡਿਸਟ੍ਰਿਕਟ ਨਰਸਾਂ ਨੂੰ ਤੁਹਾਡੇ ਘਰ ਵਿੱਚ ਜਾਉਣ ਅਤੇ ਪੰਜ ਤੋਂ ਸੱਤ ਦਿਨਾਂ ਵਿੱਚ ਟਾਂਕੇ  ਹਟਾਉਣ ਲਈ ਇੱਕ ਰੈਫਰਲ ਕੀਤਾ ਜਾਵੇਗਾ।
ਤੁਹਾਨੂੰ ਟੈਸਟ ਤੋਂ ਬਾਅਦ ਦੋ ਤੋਂ ਤਿੰਨ ਹਫ਼ਤਿਆਂ ਤੱਕ ਜ਼ੋਰ ਵਾਲੀ ਜਾਂ ਸਖ਼ਤ ਸਰੀਰਕ ਗਤੀਵਿਧੀਆਂ ਤੋਂ ਬਚਣਾ ਚਾਹੀਦਾ ਹੈ। ਕਿਰਪਾ ਕਰਕੇ ਹਵਾਈ ਯਾਤਰਾ ਜਾਂ ਗੋਤਾਖੋਰੀ ਦੀ ਯੋਜਨਾ ਬਣਾਉਣ ਤੋਂ ਪਹਿਲਾਂ ਆਪਣੇ ਚੈਸਟ ਕੰਸਲਟੈਂਟ ਨਾਲ ਗੱਲ ਕਰੋ (ਆਮ ਤੌਰ 'ਤੇ ਪ੍ਰਕਿਰਿਆ ਤੋਂ ਬਾਅਦ ਘੱਟੋ-ਘੱਟ ਛੇ ਹਫ਼ਤਿਆਂ ਤੇ ਲੋੜ ਹੁੰਦੀ ਹੈ)।
ਜੋਖਮ:
ਥੋਰੇਕੋਸਕੋਪੀ ਆਮ ਤੌਰ 'ਤੇ ਇੱਕ ਬਹੁਤ ਹੀ ਸੁਰੱਖਿਅਤ ਪ੍ਰਕਿਰਿਆ ਹੈ ਪਰ ਬਹੁਤ ਘੱਟ ਵਾਰ ਹੀ ਇਸ ਦੇ ਨਤੀਜੇ ਵਜੋਂ ਜਟਿਲਤਾਵਾਂ ਪੈਦਾ ਹੋ ਸਕਦੀਆਂ ਹਨ ਜਿਵੇਂ ਕਿ ਲਾਗ ਨੂੰ ਐਂਟੀਬਾਇਓਟਿਕਸ ਦੀ ਲੋੜ ਹੁੰਦੀ ਹੈ, ਲਗਾਤਾਰ ਹਵਾ ਦਾ ਲੀਕ ਹੋਣਾ ਜਿਸ ਲਈ ਛਾਤੀ ਵਿੱਚ ਲੱਗੀ ਟਿਊਬ ਤੋਂ ਲੰਬੇ ਸਮੇਂ ਤੱਕ ਨਿਕਾਸ ਦੀ ਲੋੜ ਹੁੰਦੀ ਹੈ ਜਾਂ ਖੂਨ ਵੱਗਣਾ ਜਿਸ ਲਈ ਸਰਜਰੀ ਦੀ ਲੋੜ ਹੋ ਸਕਦੀ ਹੈ।
ਤੁਹਾਡੀ ਫੀਡਬੈਕ ਪ੍ਰਾਪਤ ਕਰਨ ਲਈ ਤੁਹਾਨੂ ਉਤਸ਼ਾਹਿਤ ਕੀਤਾ ਜਾਂਦਾ ਹੈ:
ਅਸੀਂ ਥੋਰੇਕੋਸਕੋਪੀ ਨੂੰ ਓਨਾ ਵੱਧ ਤੋਂ ਵੱਧ ਆਰਾਮਦਾਇਕ ਅਤੇ ਸਿੱਧਾ ਬਣਾਉਣ ਲਈ ਉਤਸੁਕ ਹਾਂ ਜਿੰਨਾ ਅਸੀਂ ਸੰਭਵ ਤੌਰ 'ਤੇ ਅਜਿਹਾ ਕਰ ਸਕਦੇ ਹਾਂ, ਕਿਰਪਾ ਕਰਕੇ ਆਪਣੇ ਡਾਕਟਰ ਜਾਂ ਨਰਸ ਨੂੰ ਸਾਡੀਆਂ ਸੇਵਾਵਾਂ ਵਿੱਚ ਸੁਧਾਰ ਕਰਨ ਲਈ ਕੋਈ ਵੀ ਸੁਝਾਅ ਦੇਣ ਵਿੱਚ ਬੇਝਿਜਕ ਮਹਿਸੂਸ ਕਰੋ।
ਜੇਕਰ ਇਸ ਪਰਚੀ (ਲੀਫ਼ਲੈਟ) ਵਿੱਚ ਦਿੱਤੀ ਜਾਣਕਾਰੀ ਬਾਰੇ ਤੁਹਾਡੇ ਕੋਈ ਸਵਾਲ ਹਨ ਤਾਂ ਕਿਰਪਾ ਕਰਕੇ ਸੰਪਰਕ ਕਰੋ: ਸੋਮਵਾਰ ਤੋਂ ਸ਼ੁੱਕਰਵਾਰ ਸਵੇਰੇ 9 ਵਜੇ ਤੋਂ ਸ਼ਾਮ 5 ਵਜੇ ਤੱਕ:
ਐਂਡੋਸਕੋਪੀ ਯੂਨਿਟ: 01204- 390390 ਐਕਸਟੈਂਸ਼ਨ: 4580 ਥੌਰੇਸਿਕ ਵਿਭਾਗ ਦੇ ਸੈਕਰੇਟਰੀ:
01204 390873 ਜਾਂ 01204 390890
ਹਰ ਸਮੇਂ: ਵਾਰਡ D4 (ਔਰਤ): 01204 390757 ਵਾਰਡ ਡੀ 3 (ਪੁਰਸ਼): 01204 390862 ਹੈ
ਅਸੀਂ ਮੰਨਦੇ ਹਾਂ ਕਿ ਹਰ ਕਿਸੇ ਨੂੰ ਇਸ ਦਸਤਾਵੇਜ਼ ਨੂੰ ਪੜ੍ਹਨਾ ਆਸਾਨ ਨਹੀਂ ਹੋਵੇਗਾ। ਅਸੀਂ ਵੱਡੇ ਪ੍ਰਿੰਟ, ਆਡੀਓ ਟੇਪ ਸੰਸਕਰਣਾਂ ਅਤੇ ਹੋਰ ਭਾਸ਼ਾਵਾਂ ਵਿੱਚ ਸੰਖੇਪਾਂ ਜਾਂ ਵਿਆਖਿਆਵਾਂ ਲਈ ਪ੍ਰਬੰਧ ਕਰ ਸਕਦੇ ਹਾਂ, ਜੇਕਰ ਅਸੀਂ ਮਦਦ ਕਰ ਸਕਦੇ ਹਾਂ ਤਾਂ ਕਿਰਪਾ ਕਰਕੇ 01204 390193 'ਤੇ ਸਾਨੂੰ  ਕਾਲ ਕਰੋ।
IPG: 3311
ਅਗਲੀ ਸਮੀਖਿਆ: ਨਵੰਬਰ 2023

